
   Annotatsiya:  Ushbu maqolada optikaning geomatrik optika bo’limi yoritilgan. 

Linzalar va ularning turlari, linzalarning tibbiyotdagi ahamiyati ochib berilgan. 

     Kalit soʻzlar: Geometrik optika, kvars, flyuorit, optik oʻq, fokus masofasi, 

linzalar abberatsiyasi, akkomodatsiya, ametropiya, miopiya, gipermetropiya. 

 

Geometrik optika - optikaning yorugʻlik nurlari haqidagi tasavvurlar asosida 

optik nurlanish (yorugʻlik)ning tarqalish qonuniyatlarini oʻrganadigan boʻlimi. G. o. 

qonunlari manbadan chiqayotgan yorugʻlikning toʻlqin uzunligi atrofdagi narsalarning 

oʻzlariga xos oʻlchamlaridan koʻplab marta kichik boʻlgan holdagina oʻrinli boʻladi. 

Bu holda yorugʻlik nuri degan taxminan tushunchani ishlatish mumkin. Yorugʻlik nuri 

sifatida yorugʻlik energiyasi oqimi tarqalayotgan chiziq tushuniladi. 

Linza. Optikada ikkala tomoni sferik (yoki boshka shakldagi) sirtlar bilan 

chegaralangan shaffof jism; yorugʻlik oqimi shaklini oʻzgartirib beradi. Asosan, optik 

sistemalarning asosiy elementlaridan biri hisoblanadi. Linza, koʻpincha, shishadan 

tayyorlanadi; inf-raqizil nurlar yoki ultrabinafsha nurlar uchun shaffof moddalar 

(kvars, flyuorit va boshqalar) dan tayyorlanadi. Linza sirtining koʻrinishi koʻpincha 

sferik, maxsus Linzalarda esa sferik boʻlmasligi ham (mas, silindrik) mumkin. Odatda, 

sferik sirtlar bilan yoki bitta sferik sirt va bitta yassi sirt bilan chegaralangan Linzalar 

keng qoʻllanadi. Shak-liga koʻra, Linzalar qavariq va botiq xillarga boʻlinadi. Sferik 

sirtlarning S va S2 markazlari orqali oʻtgan MM, toʻgʻri chiziq Linzaning bosh optik 

oʻqi, O nuqta optik markazi deb ataladi. Linzaning optik markazi orqali burchak ostida 

oʻtuvchi har qanday toʻgʻri chiziqlar Linzaning qoʻshimcha optik oʻqlari deyiladi. 

Optik oʻq - linzaning optik markazi va fokuslaridan oʻtuvchi toʻgʻri chiziqqa 

bosh optik oʻq. Linzaning bosh optik oʻqiga parallel boʻlmagan va optik markazidan 

oʻtuvchi toʻgʻri chiziqqa yordamchi optik oʻq deyiladi. Optik asboblarda yorugʻlikning 

keng dastasidan foydalanganda yuzaga keladigan nuqsonsferik aberratsiya deyiladi. 

Linzaning baʼzi asosiy aberratsiyari: 

1. Sferik aberratsiya  2. Xromatik aberratsiya 

Akkomodatsiya yoʻqligida normal koʻzning orqa fokusi toʻr pardaga toʻgʻri 

keladi, bunday koʻzga emmetropik koʻz deyiladi va bu shart bajarilmaydigan hollarda 

ametropik koʻz deyiladi. 

Ametropiyaning eng koʻp tarqalgan koʻrinishlari yaqindan koʻrish (miopiya) va 

uzoqdan koʻrish (gipermetropiya) hisoblanadi. 

       Hulosa: Havoli linzalar radioapparaturalarda, qattiq va suyuq linzalar 

defektoskopiyada, tibbiyot diagnostikasida qoʻllanadi, shuningdek, ultra-tovushdan 

foydalanish (texnika va biologiya)da uni konsentratsiyalash (yigʻish) uchun ishlatiladi. 

Shuningdek ularning ahamiyatini bizning hayotimizda katta yaniki koʻrishda 

muammolari bor insonlarda va fiziologik biologik jarayonlarda katta ahamiyat kasb 

etadi. 

